Rhif 11

Pwyllgor Gwaith Eisteddfod Genedlaethol Ynys Môn, 

Nos Lun, Medi 15, 2003 am 7 o’r gloch yn Siambr y Cyngor, Llangefni.

Presennol

R. Geraint Thomas, Helen Evans, Alwyn Owens, Siân Eirian, Sheelagh Edwards, Derek Evans, Llinos Hughes, Alwen Jones, Elwyn Jones, Edward M. Jones, Meriel Parry, Richard Parry Jones, Siân Pritchard, Manon Morris Williams, Gethin Morris Williams, Siân Luke, Ceri Luke, Eirian S. Williams, Ruth Jones, Rhian Pierce Jones, Dafydd Idriswyn, Ruth Davies, Delyth Rees, Einir Morris, Rowenna Thomas.

Ymddiheuriadau

J. Richard Williams, Owen Huw Roberts, Nia Efans, Carys Ll. Jones, John Meirion Davies, Bethan Jones, Gwyneth Morris Jones, Dr. Marian Thomas, Manon Davies, Glenys Jones.

Croesawyd pawb i’r Pwyllgor gan y Cadeirydd.

Derbyniwyd y Cofnodion a’u cael i fod yn gywir.

Materion yn codi o’r Cofnodion

Adroddiadau o’r Is- Bwyllgorau

Cerdd (Delyth)
Y prif fater ar hyn o bryd ydy trefnu Sioe Ffasiynau yn ‘Pringles’, Nos Fercher, Mawrth 24.

Mae trefniadau hefyd ar y gweill ar gyfer perfformiad o’r ‘Messeiah’ (Rhagfyr 12)

Cerdd-Dant (Eirianwen)

Ar y gweill, mae Sioe Ffasiynau (Morgan) yn y Fic, Porthaethwy ar Fawrth 31 a noson yng nghwmni Côr Seiriol yn cael ei gynnal ar y cyd a’r Pwyllgor Llefaru, Hydref 12 yn Llanfairpwll.

Llefaru (Neb yn bresennol)
Cyfarfod wedi bod ar y cyd a’r Pwyllgor Cerdd-Dant.

Celf (Ruth)

Nifer o weithgareddau ynghlwm a’r rhaglen ‘Twrio’ (Tachwedd 8fed)

Bydd 4 arbenigwr yn bresennol rhwng 2 a 5 o’r gloch i brisio nwyddau a chynhelir hefyd ocsiwn bach gyda (tua 25-30 o eitemau). Deallir fod y nifer o eitemau bron wedi cyrraedd y nod. Bydd elw y prisio a’r ocsiwn bach yn mynd tuag at yr Eisteddfod a bydd yr ocsiwn mawr yn cael gwarant o 3 eitem.

Ar hyn o bryd, chwilir am bobl ar yr Ynys sydd â chasgliad diddorol.

Efallai y bydd yn rhaid mynd ar ofyn y Pwyllgor Stiwardio. Bydd tocynnau ar werth ar gyfer y ddau ocsiwn.

‘Twrio’ eu hunain fydd yn gyfrifol am argraffu’r catalogau a bydd y rhaglen yn cynnwys rhai o eitemau yr ocsiwn bach. Pe baem yn codi mwy o arian na neb arall yn ystod y gyfres, yna bydd y Cwmni yn cyfrannu tua £3000.

Cynhelir yr ocsiwn yng Ngwesty’r Bulkeley, Biwmares ac un o’r eitemau fydd y llun o Landdwyn.

Addysg Gorfforol (Neb yn bresennol)

Cyhoeddusrwydd (Edward)

Bu nifer yn gweithio’n galed ar y stondin yn Llangollen, Llanelwedd, Meifod a Sioe Môn.

Diolchwyd yn fawr i bawb a fu’n cynorthwyo.

Mae nifer o eitemau ar ôl, ond o hyn allan, bydd pob gwerthiant yn elw.

Gwerthwyd y raffl.

O ran hysbysrwydd, y teimlad ydy na fydd yr Arwyddion mawr ddim gwerth yr arian – defnyddir posteri llai fel cyhoeddusrwydd.

Bydd y nwyddau ar werth yn yr Ŵyl Gerdd-dant

Unwaith eto, atgoffwyd pawb am yr angen i ddweud wrth Bethan am unrhyw ddigwyddiad sy’n cael ei gynnal.

Deallwyd fod posteri wedi dechrau ymddangos ar Fysiau Gwynfor.

Gwyddoniaeth a Mathemateg.

Deallwyd eu bod yn cyfarfod heno.

Ieuenctid (Eirian)

Cynhaliwyd gig gyda Celt ar Nos Fercher Sioe Môn. Bu’n llwyddiannus dros ben a gwnaethpwyd dros £1000 o elw a bydd y fenter yn parhau eto y flwyddyn nesaf.

Gwnaethpwyd elw hefyd gyda’r Wal Ddringo.

Mae Aelwyd yr Ynys wedi ei sefydlu ac yn cyfarfod yn Nhafarn y Rhos am 7.30 ar Nos Fercher.

11eg o Hydref, - cynhelir noson o Carioci Cymraeg a rhoddir gwahoddiad i anfon cynrychiolydd o bob pwyllgor yn y gystadleuaeth Carioci. 

Cynhelir gweithgaredd Gŵyl Dewi ar Chwefror 28, yng Nghanolfan Ucheldre, Caergybi. Ceir perfformiad ar y delyn yn ystod y noson.

Dysgwyr (Ruth)

Dim cyfarfod wedi bod.

Drama (Elwyn)

Cynhaliwyd Taith Gerdded ym Mis Gorffennaf ond nid oes cyfarfod wedi ei gynnal eto y Tymor yma.

Dawnsio Gwerin (Neb yn bresennol)

Llen (Dafydd Idriswyn)

Heb gyfarfod ond wedi cael gair a Bethan Thomas ac mae’n awyddus i gynnal Noson Stomp.

Gweithgareddau (Dafydd Idriswyn)

Cynhelir Cyngerdd gyda Gwyn Huws Jones yn Ysgol Gyfun Llangefni ar 15ed o Dachwedd Yn ogystal â Gwyn Huws Jones, yr artistiaid eraill fydd Dewi Elis Jones, CF1 o Gaerdydd gyda Nia Lloyd Jones yn arwain.

Bydd angen trafod cost y tocynnau eto. Bydd Gwyn, Dewi a’r Côr yn rhoi eu gwasanaeth am ddim, ond bydd y cyfeilyddion angen tâl a chostau teithio.

Gobeithir gwneud elw o tua £2500.

Y Gymanfa – Mae Delyth wedi bod yn brysur yn dewis emynau a.y.y.b.

Sioe Gynradd – Iola Ynyr yn cynhyrchu – ‘Joseff’

Sioe Uwchradd – Rhian Mair yn cynhyrchu.- ‘Llwch yn ein Llygaid’

Cynhelir gwrandawiadau ym mhob dalgylch a bydd hyn hefyd yn digwydd ar gyfer y Sioe Uwchradd. – Ceisir cael cynrychiolaeth o holl ysgolion yr Ynys.Bydd yn rhaid i aelodau’r cynhyrchiadau fod yn aelodau o’r Urdd.

Dymuniad Siân ydy y bydd aelodau ‘Joseff’ yn perfformio yng Nghyngerdd agoriadol Canolfan y Mileniwm yng Nghaerdydd.

Y Cyngerdd Agoriadol- wythnos yr Eisteddfod

Cynhaliwyd trafodaethau gydag S4C ers rhai misoedd ac erbyn hyn, mae rhestr o artistiaid wedi ei threfnu fel a ganlyn:-

   Gwyn Huws Jones

   Côr Cynradd Môn

   Band Biwmares

   Côr Seiriol

   Iwan Llewelyn Jones

   Elin Fflur

   Arweinydd – Nia Roberts

Bydd y Cyngerdd yn cael ei ddarlledu ar y Nos Sul (yn fyw neu ‘bron iawn yn fyw’).

Seremonïau

Mae’r trafodaethau wedi cychwyn, a chytunwyd yn y Pwyllgor ein bod am dorri rhywfaint ar dir newydd.

Cynhelir Pwyllgor Seremonïau Nos Lun nesaf ac estynnir gwahoddiad i bawb.

Cymorth Cyntaf (gohebiaeth Dr. Marian Thomas)

Trefniadau ar y gweill.

Cyllid (Alwyn)

Ar hyn o bryd, mae’r broblem TAW wedi ei gyfeirio i sylw Cyfrifydd yr Urdd.

Mae’r Raffl wedi bod yn llwyddiannus.

Amcangyfrifir fod y raffl wedi codi tua £400 i’r Pwyllgor.

Adroddiad o’r Cyfarfod Swyddogion

Trafodwyd Cyllid. – Y Gronfa Leol ar hyn o bryd yn tua £91,000.

Mae’r Pwyllgor Cyllid ar hyn o bryd yn edrych ar yr ardaloedd ‘caled’.

Trafodwyd y Cyngerdd Agoriadol

Cafwyd Adroddiad gan Siân o Gynllun y Maes – bydd y Drafft cyntaf i’w weld Mis nesaf – mae Pafiliwn Pwrpasol yn cael ei greu ar y Maes.

Derbyniwyd llythyr gan Gwyn yn dymuno ymddiswyddo o’i swydd fel Trysorydd.

Bydd Sheelagh yn cysylltu ag Islwyn (Humphreys) yn gofyn os fyddai’n derbyn y swydd ‘Trysorydd’.

Pwyllgor Stiwardio (Geraint)

Wedi derbyn nodiadau a chyfarwyddiadau manwl oddi wrth Bwyllgor Stiwardio Caerdydd. Bydd yn rhaid cychwyn rhag baratoi tua Mis Tachwedd / Rhagfyr.

Bydd angen tua 100 o sesiynau stiwardio gan chwilio am griw clos sy’n gallu cydweithio. Bydd yr amser stiwardio yn cwmpasu o 6.30 y bore hyd at tua 10.30 yr hwyr.

Diolchodd Derek i bawb am eu gwaith called ac ategwyd y diolch gan Siân.

Erfynir ar i gynrychiolaeth o bob Pwyllgor i ddod i’r Pwyllgor Gwaith nesaf.

Dyddiad y Pwyllgor nesaf :- 13eg o Hydref 2003.

